
হাসি কান্না।







(বর্ষায়)





 মলিন ভুবন কেন বিষাদে বিকল?

ধরাধর বরষিছে কেন আঁখি জল?

কাছে গঙ্গা ভরাজলে, কিনারায় টলটলে,

প্রবল পবন বলে কেন করে কল কল?

কূলেতে কদম্ব গাছে বিহঙ্গ বসিয়া আছে,

নাহি গায় নাহি নাচে, কেন ভয়েতে বিহ্বল?

পর পারে দৃষ্টি হয়, সব অন্ধকার ময়,

সহে বৃষ্টি তরুচয়, নীরবে নিচল!

এই যে চাহিল রবি, ধরাধরে নব ছবি,

পুলকে বলিছে কবি বলিহারি কল!

কাঁদে বিশ্ব কাঁদি আমি, হাসিনু হাসালে তুমি,

হাসিকান্না পূর্ণভূমি, তোমারি কৌশল!







(শীত ঋতু রাতি শেষে)





 মনোহর রাতি কাল শরদের অন্তে,

নীরব ভুবন পূর্ণ অপূর্ব্ব হেমন্তে;

